ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՆՈՅԵՄԲԵՐԻ 15-Ի N 1442-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ առողջապահության նախարարություն
	03.04.2023թ.

	
	N  ԱԱ/16/7466-2023

	Ի պատասխան Ձեր 2023թ. մարտի 30-ի  «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ թիվ  01/24/2920-2023 գրության` հայտնում եմ, որ Առողջապահության նախարարությունը դիտողություններ և առաջարկություններ չունի:
	Ընդունվել է:

	2. ՀՀ կրթության, գիտության, մշակույթի և սպորտի նախարարություն
	06.04.2023թ.

	
	N 01/20.2/7528-2023

	«Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ Կրթության, գիտության, մշակույթի և սպորտի նախարարությունն առարկություններ չունի:
	Ընդունվել է:

	3. ՀՀ էկոնոմիկայի նախարարություն
	06.04.2023թ.

	
	N  01/6174-2023

	1․ Նախագծով հաստատված կարգի 7-րդ կետի 2-րդ ենթակետը՝ առաջարկում ենք հանել՝ հաշվի առնելով, որ նույն կետի 1-ին ենթակետով նախատեսված միջոցառումներն այն արդեն իսկ նախատեսում են։

























2․ Պարզաբանման կարիք ունի Նախագծով հաստատված կարգի 24-րդ կետում կիրառվող «Պատվիրատու մարմնի (բացառությամբ` հանրային իշխանության և տեղական ինքնակառավարման մարմինների ու զորահավաքային առաջադրանք ունեցող կազմակերպությունների)» հասկացությունը, ինչպես նաև տարընկալումից խուսափելու համար առաջարկում ենք նշված կետը այլ շարադրանքով ներկայացնել՝ հաշվի առնելով «Պաշտպանության մասին» Հայաստանի Հանրապետության օրենքի 7-րդ հոդվածի 1-ին մասի 6-րդ ենթակետի ե) պարբերության և 11-րդ հոդվածի 1-ին մասի 1-ին կետի բովանդակությունները։
	Ընդունվել է մասնակի:
Նշված կետում լրացվել է «ըստ անհրաժեշտության» ձևակերպումը, հնարավորություն տալով կազմակերպություններին իրադրությունից կախված անցում կատարելու շուրջօրյա կամ փոփոխված աշխատանքային ռեժիմների:
Նախագծով հաստատված կարգի 7-րդ կետի 1-ին ենթակետով սահմանված են բոլոր հնարավոր պլանները, որոնք պետք է մշակվեն կազմակերպությունների կողմից, ընդ որում, ուժեղացված կամ ռազմական դրության աշխատանքային ռեժիմի փոխադրման պլանը, որով կարող է նախատեսվել կարգի 7-րդ կետի 2-րդ ենթակետով սահմանված միջոցառումը, մշակվում է միայն զորահավաքային առաջադրանքներ ունեցող կազմակերպությունների կողմից, ուստի, հաշվի առնելով հեռահաղորդակցության ոլորտի կազմակերպությունների գործունեության առանձնահատկությունները, նպատակահարմար է առանձնացնել այդ միջոցառումը, որպես պարտադիր կատարման միջոցառում՝ անկախ այն հանգամանքից, օպերատորը ունի զորահավաքային առաջադրանքներ ունեցող կազմակերպության կարգավիճակ և պետք է մշակի ուժեղացված կամ ռազմական դրության աշխատանքային ռեժիմների փոխադրման պլան, թե ոչ:

Ընդունվել է մասնակի:
Կարգի 24-րդ կետում կիրառվող «Պատվիրատու մարմին» հասկացությունը տրված է Կարգի 8-րդ կետով:  «(բացառությամբ` հանրային իշխանության և տեղական ինքնակառավարման մարմինների ու զորահավաքային առաջադրանք ունեցող կազմակերպությունների)» բառերը հանվել է:

	4. ՀՀ հանրային ծառայությունները կարգավորող հանձնաժողով
	05.04.2023թ.

	
	N ԳԲ/34.2-Ղ4-2/1091-2023

	«Էլեկտրոնային հաղորդակցության մասին» օրենքի 4-րդ հոդվածի 1-ին մասի 4-րդ կետի համաձայն՝ ՀՀ բարձր տեխնոլոգիական արդյունաբերության նախարարությանը, որպես էլեկտրոնային հաղորդակցության ոլորտի իրավասու մարմնի վերապահված է արտակարգ իրավիճակ հայտարարվելու, ռազմական դրության կամ ազգային մեկ այլ արտակարգ իրավիճակի պարագայում դրա տևողության ամբողջ ընթացքում էլեկտրոնային հաղորդակցության բոլոր ցանցերի կամ ծառայությունների կամ դրանցից ցանկացածի շահագործման և կառավարման համար պատասխանատվություն ստանձնելու գործառույթ:
Միևնույն ժամանակ, նշված օրենքի 3-րդ հոդվածի 4-րդ կետի համաձայն՝ օրենքը չի կարգավորում հանրային էլեկտրոնային հաղորդակցության ցանցերից բացի որևէ այլ էլեկտրոնային հաղորդակցության ցանցերի հետ կապված հարաբերություններ` բացառությամբ այն դեպքերի, երբ ... առկա է օրենքի 4-րդ հոդվածի 4-րդ կետում նշված արտակարգ իրավիճակների համար իրավասու մարմնի իրավասությունների և իրավունքների իրականացման անհրաժեշտություն:
Մինչդեռ, «Հայաստանի Հանրապետության կառավարության 2012 թվականի նոյեմբերի 15-ի N1442-Ն որոշման մեջ փոփոխություն կատարելու մասին» ՀՀ կառավարության որոշման նախագծով նախատեսված կարգավորումները վերաբերում են միայն հանրային էլեկտրոնային հաղորդակցության ցանցի օպերատորների կողմից շահագործվող հանրային էլեկտրոնային հաղորդակցության ցանցերին և չեն նախատեսում այլ էլեկտրոնային հաղորդակցության ցանցերի հետ կապված հարաբերություններ։  
Ավելին, նշված նախագծով հաստատվող կարգի 5-րդ կետի 2-րդ ենթակետով նախատեսված են կարգավորումներ ամրակցված կապի գծային ենթակառուցվածքների և/կամ շարժական կապի ծածկույթի ընդլայման աշխատանքների իրականացման (այդ թվում՝ օպտիկամանրաթելային գծերի անցկացում, բջջային կապի նոր կայանների տեղակայում) վերաբերյալ, սակայն ամրակցված կապի անլար հասանելիության տեխնոլոգիաների ցանցերի (ենթակառուցվածքների) մասով կարգավորումներ նախատեսված չեն, ինչն անհասկանալի է։
Հաշվի առնելով վերոգրյալը, կարծում ենք, որ ներկայացված որոշման նախագիծը լրամշակման կարիք ունի՝ նկատի ունենալով «Էլեկտրոնային հաղորդակցության մասին» օրենքի 3-րդ և 4-րդ հոդվածներով իրավասու մարմնին վերապահված՝ արտակարգ իրավիճակ հայտարարվելու, ռազմական դրության կամ ազգային մեկ այլ արտակարգ իրավիճակի պարագայում դրա տևողության ամբողջ ընթացքում էլեկտրոնային հաղորդակցության բոլոր ցանցերի (այլ ոչ միայն հանրային էլեկտրոնային հաղորդակցության ցանցերի) շահագործման և կառավարման համար պատասխանատվություն ստանձնելու գործառույթը։
	Ընդունվել է:

	5. ՀՀ ներքին գործերի նախարարություն
	10.04.2023թ.

	
	N 43/21/42095-23

	Ի պատասխան Ձեր 30․03․2023թ․ թիվ 01/24/2920-2023 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ առարկություններ և առաջարկություններ չկան։
	Ընդունվել է:

	6. ՀՀ ֆինանսների նախարարություն
	11.04.2023թ.

	
	N 01/11-4/7003-2023

	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» ՀՀ կառավարության որոշման նախագիծը և հայտնում է, որ առաջարկություններ և դիտողություններ չունի:
	Ընդունվել է:

	7. ՀՀ անվտանգության խորհրդի քարտուղար
	12.04.2023թ.

	
	N 40.89/122277-2023

	Ի պատասխան Ձեր՝ 2023 թվականի մարտի 30-ի թիվ 01/24/2920-2023 գրության՝ ՀՀ անվտանգության խորհրդի գրասենյակը «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ առաջարկություններ չունի:
	Ընդունվել է:

	8. ՀՀ շրջակա միջավայրի նախարարություն
	12.04.2023թ.

	
	N 1/04.8/6360-2023

	Ի պատասխան Ձեր 2023 թվականի մարտի 30-ի N 01/24/2920 գրության՝ հայտնում եմ, որ «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին»  Կառավարության որոշման նախագծի վերաբերյալ Շրջակա միջավայրի նախարարությունն առաջարկություններ և առարկություններ չունի։
	Ընդունվել է:

	9. ՀՀ աշխատանքի և սոցիալական հարցերի նախարարություն
	13.04.2023թ.

	
	N ՆՄ/ԳԽ-2/8955-2023

	Ի պատասխան վերոնշյալ գրության՝ առաջարկվում է «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի հավելվածի 8-րդ կետում «Հայաստանի Հանրապետության առողջապահության նախարարությանը» բառերից հետո ավելացնել «Հայաստանի Հանրապետության աշխատանքի և սոցիալական հարցերի նախարարությանը» բառերը։
	Չի ընդունվել:
Նախագծի հավելվածի 8-րդ կետում, բոլոր այն նախարարությունները, որոնք առանձին նշված չեն, ընդգրկած են հանրային իշխանության այլ մարմինների մեջ: 


	10. ՀՀ ազգային անվտանգության ծառայություն
	14.04.2023թ.

	
	N 11/580

	1. Նոր խմբագրությամբ շարադրվող որոշման հավելվածի 3-րդ կետում «արգելման,» բառը փոխարինել «արգելման դեպքում» բառերով:


2. 6-րդ կետի 5-րդ ենթակետում «հետաձգում» բառից հետո լրացնել «և դրա վերաբերյալ ծանուցում օպերատորներին» բառերով:
3. 7-րդ կետի 6-րդ ենթակետի ձևակերպումը համապատասխանեցնել 6-րդ կետի 5-րդ ենթակետին:
4. 8-րդ կետով սահմանվող առաջնահերթությունների մեջ Հայաստանի Հանրապետության պաշտպանության նախարարությունից հետո նախատեսել Հայաստանի Հանրապետության ազգային անվտանգության ծառայությանը՝ հաշվի առնելով այն հանգամանքը, որ ՀՀ Ազգային ժողովի 2021 թվականի օգոստոսի 26-ի N ԱԺՈ-002-Ն որոշմամբ հաստատված Հայաստանի Հանրապետության կառավարության (2021-2026թթ.) ծրագրի 1-ին գլխի համաձայն (Ազգային անվտանգության մարմինների կայուն համակարգ)՝ Ազգային անվտանգության ծառայության սահմանապահ զորքերը փուլային տարբերակով Հայաստանի Հանրապետության պաշտպանության նախարարությունից ընդունելու են հայ-ադրբեջանական պետական ամբողջ սահմանի պահպանությունը:
5. 11-րդ կետում «օգտագործման» բառից հետո լրացնել «իրավունքի» բառը:
6. 13-րդ կետում «կորպուսի» բառից հետո լրացնել «, իսկ Հայաստանի Հանրապետության ազգային անվտանգության ծառայության սահմանապահ զորքերի կողմից պահպանվող տարածքներում լրացուցիչ կապուղիներ նախատեսելու դեպքում՝ նաև Հայաստանի Հանրապետության ազգային անվտանգության ծառայության» բառերը:
	Չի ընդունվել:
«Արգելման» բառից հետո առաջարկվող «դեպքում» բառը իմաստային առումով չի համապատասխանում 3-րդ կետի ձևակերպմանը:



Ընդունվել է:


Ընդունվել:

Ընդունվել է:













Ընդունվել է:


Ընդունվել է:

	11. ՀՀ տարածքային կառավարման և ենթակառուցվածքների նախարարություն
	17.04.2023թ.

	
	N ԳՍ/19/10969-2023

	ՀՀ տարածքային կառավարման և ենթակառուցվածքների նախարարություն.

1. Նախագծի հավելվածի (այսուհետ՝ Հավելված) 7-րդ կետի 4-րդ ենթակետում նշված ամրագրման գործընթացն իրականացվում է խաղաղ ժամանակ զորահավաքային առաջադրանք ունեցող կազմակերպությունների ցանկը հաստատելու մասին համապատասխան իրավական ակտի ընդունումից հետո՝ նախապես, ուստի առաջակում ենք ենթակետը հանել:





















2. Հավելվածի 8-րդ կետում Երևանի քաղաքապետարանին բառերից հետո առաջարկում ենք լրացնել ՀՀ մարզպետների աշխատակազմերին բառերով՝ հաշվի առնելով այն, որ մարզպետը հանդիսանում է մարզի քաղաքացիական պաշտպանության պետը, որին հաշվետու են մարզային մակարդակի քաղաքացիական պաշտպանության բոլոր ծառայությունների պետերը, մարզպետի աշխատակազմը ռազմական դրության ժամանակ հանդիսանում է մարզի կառավարման անընդհատություն ապահովող կարևորագույն օղակ, հետևաբար խիստ կարևորում ենք արտակարգ կամ ռազմական դրության ժամանակ էլեկտրոնային հաղորդակցության ցանցերի, գծային ենթակառուցվածքների և լրացուցիչ կապուղիների օգտագործման առաջնահերթությունների հաջորդականության մեջ ՀՀ մարզպետների աշխատակազմերի ընդգրկումը:
Միաժամանակ առաջարկում ենք մոտեցումը կիրառել ամբողջ Հավելվածի մեջ և խմբագրել Հավելվածը:
3. Հավելվածի 19-րդ կետում հնարավորինս սեղմ ժամկետում բառերի փոխարեն առաջարկում ենք սահմանել կոնկրետ ժամանակահատված՝ հաշվի առնելով արտակարգ իրավիճակներով կամ ռազմական դրությամբ պայմանավորված հրատապությունը:












4. Նախագծում օգտագործվում է «գծային ենթակառուցվածք» հասկացությունը։
Հաշվի առնելով, որ ճանապարհները նույնպես հանդիսանում են գծային օբյեկտներ, ուստի տարընթերցումից խուսափելու համար առաջարկում ենք նախագծում նշել, որ նախագծով կարգավորվող հարաբերությունները չեն տարածվում ճանապարհների վրա։





























ՀՀ Գեղարքունիքի մարզպետի աշխատակազմ.

1.  Որոշման    նախագծի    կարգի   8-րդ    կետում    ավելացնել   տարածքային  կառավարման մարմիններ (այսուհետ՝ մարզպետի աշխատակազմ) բառակապակցությունը:
	Հիմնավորում – Եթե առաջնահերթությունների ցանկում  նշվում է տեղական ինքնակառավարման մարմինը առանց տարածքային կառավարման մարմնի, ապա խախտվում է տվյալ իրավիճակում աշխատանքների կազմակերպման և կառավարման սկզբունքը:
	Տարածքային կառավարման մարմնի՝ աշխատանքային ռեժիմների փոխադրման ներքին պլանում որպես միջոցառում սահմանված է լրացուցիչ կապուղիների տրամադրման նպատակով մարզպետի կողմից հայտեր ներկայացնելու լիազորություն: Ավելին, կարգի 13,20,21,22,23 և 24-րդ կետերում տարածքային կառավարման մարմինները ևս ներգրավված են կապուղիների հետ կապված բազմաթիվ առաջնային աշխատանքներում: Հետևաբար, անհրաժեշտ է տարածքային կառավարման մարմիններին ևս ընդգրկել առաջնահերթություններ ունեցող մարմինները սահմանող  8-րդ կետում:
	2020թ. մինչ  օրս    տարբեր   դրսևորումներով արտակարգ  իրավիճակների  ժամանակ  կապուղիների  վերականգնման   խնդիրներ են առաջացել, որոնք լուծվել են տարածքային կառավարման մարմնի միջնորդությամբ:
	

Չի ընդունվել:
[bookmark: _GoBack]Նախագծի հավելվածի 7-րդ կետի 4-րդ ենթակետում նշված ամրագրման գործընթացը վերաբերում է ռազմական դրության ժամանակ լրացուցիչ կապուղիներ տրամադրելու աշխատանքներում ներգրավված աշխատակիցներին, ինչպես նաև այլ կազմակերպությունների (տեխնիկական կամ այլ աշխատանքներ իրականացնելու նպատակով օպերատորի հետ պայանագիր կնքած կազմակերպություն) աշխատակիցներին, ովքեր խաղաղ ժամանակ չեն ստացել զորահավաքային ամրագրման իրավունք: Բացի այդ «Պաշտպանության մասին» ՀՀ օրենքի 23-րդ հոդվածի 2-րդ մասի համաձայն՝  զորահավաքային ամրագրումը զորահավաքային ռեսուրսների հաշվառման և վերլուծության հատուկ համակարգ է, որն իրականացվում է ռազմական դրության և զորահավաքի ժամանակ պետական և տեղական ինքնակառավարման մարմինների, զորահավաքային առաջադրանքներ ունեցող կազմակերպությունների բնականոն գործունեությունն ապահովելու և բնակչության կենսական պահանջմունքները բավարարելու նպատակով, որը բնավ չի ենթադրում, որ ամրագրման գործընթացը պետք է իրականացվի միայն խաղաղ ժամանակաշրջանում:

Ընդունվել է:

















Չի ընդունվել:
Լրացուցիչ կապուղիների տրամադրման համար չի կարող նշվել կոնկրետ ժամանակահատված, քանի որ տրամադրման գործընթացը կապված է ինչպես Պատվիրատու մարմնի հայտի բովանդակության (սկզբնակետի և վերջնակետի կոորդինատների հեռավորության, պահանջվող կապի տեսակի և այլն) այնպես էլ աշխարհագրական (ռելիեֆային) առանձնահատկությունների ու ստեղծված իրավիճակով (տվյալ տարածաշրջանում ռազմական գործողություններ, տարաբնույթ արտակարգ իրավիճակներ) պայմանավորված լրացուցիչ կապուղիները տրամադրելու աշխատանքներ կատարելու դժվարությունների հետ:

Չի ընդունվել:
Նոր խմբագրությամբ շարադրված որոշման 1-ին կետի համաձայն, Կառավարությունը հաստատում է «արտակարգ իրավիճակներում, արտակարգ կամ ռազմական դրության ժամանակ էլեկտրոնային հաղորդակցության ցանցերը շահագործելու, կառավարելու, էլեկտրոնային հաղորդակցության ցանցերը և գծային ենթակառուցվածքները օգտագործելու և լրացուցիչ կապուղիներ հատկացնելու կարգը», այսինքն որոշման կարգավորման առարկան վերաբերում է էլեկտրոնային հաղորդակցության բնագավառին: Բացի այդ որոշման հիմք է ընդունվել «Էլեկտրոնային հաղորդակցության մասին» ՀՀ օրենքը, որով սահմանվում են վերջնական օգտագործողների, հանրային էլեկտրոնային հաղորդակցության ցանցերի օպերատորների, հանրային էլեկտրոնային հաղորդակցության ծառայություններ մատուցողների, մասնավոր էլեկտրոնային հաղորդակցության ցանցերի օպերատորների և պետական մարմինների իրավունքները, պարտականությունները և պատասխանատվությունը էլեկտրոնային հաղորդակցության ոլորտի կարգավորման, ինչպես նաև էլեկտրոնային հաղորդակցության ցանցերի ստեղծման, զարգացման, շահագործման և էլեկտրոնային հաղորդակցության ծառայությունների մատուցման առնչությամբ, ինչպես նաև պետական հսկողությունը և վերահսկողությունն այնպիսի սահմանափակ ռեսուրսների տրամադրման և օգտագործման նկատմամբ, ինչպիսիք են ռադիոհաճախականությունները, արբանյակային ուղեծրի հատվածները և համարները, և չի կարգավորում ճանապարհներին, որպես գծային օբյեկտներ վերաբերող գործընթացները:

Ընդունվել է մասնակի:
Կարգի   8-րդ    կետում լրացվել է  «ՀՀ մարզպետների աշխատակազմեր» բառերը:


	12. ՀՀ պաշտպանության նախարարություն
	17.04.2023թ.

	
	N ՊՆ/510/1993-2023

	2023 թվականի մարտի 30-ի Ձեր N 01/24/2920-2023 գրությամբ ներկայացված «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» ՀՀ կառավարության որոշման նախագծի ուսումնասիրության արդյունքներով հայտնում եմ, որ անհրաժեշտ է ռազմական դրության ժամանակ էլեկտրոնային հաղորդակցության ցանցերի շահագործման և կառավարման գործընթացում ապահովել «Պաշտպանության մասին» օրենքի 5-րդ հոդվածի 3-րդ մասի 4-րդ կետի և 13-րդ հոդվածի 3-րդ մասի պահանջները՝ բացառելով կարգի մի շարք կետերում նախատեսված առաջնահերթ օգտագործողների ցանկի փոփոխության տարածումը Պաշտպանության նախարարության վրա, ինչպես նաև հաշվի առնելով օրենքի պահանջներն ու ՀՀ կառավարության 19.12.2002թ. N2160-ՆԳ որոշումը, առաջարկում ենք կարգը լրացնել 25-րդ կետով՝ հետևյալ բովանդակությամբ.	
	«25. ՀՀ պաշտպանության նախարարությունը արտակարգ իրավիճակներում, արտակարգ կամ ռազմական դրության ժամանակ էլեկտրոնային հաղորդակցության ցանցերը շահագործելու, էլեկտրոնային հաղորդակցության ցանցերը և գծային ենթակառուցվածքները օգտագործելու և լրացուցիչ կապուղիներ պատվիրելու համար անմիջականորեն համագործակցում է Հայաստանի Հանրապետությունում գործող կապի օպերատորների հետ:»:
	Ընդունվել է մասնակի:
Հավելվածի 9-րդ կետը խմբագրվել է՝ հիմք ընդունելով «Պաշտպանության մասին» ՀՀ օրենքի 5-րդ հոդվածի 3-րդ մասի 4-րդ կետը:













Ընդունվել է մասնակի:
Համաձայն էլեկտրոնային հաղորդակցության մասին» ՀՀ օրենքի՝  էլեկտրոնային հաղորդակցության ցանցերը շահագործելու լիազորությունը, ինչպես խաղաղ այնպես էլ ռազմական դրության ժամանակ վերապահված է ՀՀ բարձր տեխնոլոգիական արդյունաբերության նախարարությանը, նաև հաշվի առնելով, որ ՀՀ ներքին գործերի նախարարությունն է արտակարգ իրավիճակների պետական լիազոր մարմինը, իսկ Կարգի 8-րդ կետը արդեն իսկ թույլ է տալիս ՀՀ պաշտպանության նախարարությանը արտակարգ իրավիճակների ժամանակ լիազոր մարմնին ներկայացնելու հայտեր, ուստի առաջարկվող կետը ներառվել է նախագծում առանց «էլեկտրոնային հաղորդակցության ցանցերը շահագործելու» և «արտակարգ իրավիճակներում» բառերի:

	13. ՀՀ արտաքին գործերի նախարարություն
	21.04.2023թ.

	
	N 1111/18515-23

	ՀՀ արտաքին գործերի նախարարությունը ներկայացված` «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի:
	Ընդունվել է:

	14. ՀՀ տարածքային կառավարման և ենթակառուցվածքների նախարարություն
	17.04.2023թ.

	
	N ԳՍ/19/12509-2023

	Կից Ձեզ ենք ներկայացնում «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ Երևանի քաղաքապետարանի առաջարկությունները:
Երևանի քաղաքապետարան
«Հայաստանի Հանրապետության կառավարության 2012 թվականի նոյեմբերի 15-ի
 N 1442-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում եմ, որ նախագծի hավելվածի 8-րդ կետով թվարկված են պատվիրատու մարմինները, համաձայն որի՝ Երևանի քաղաքապետարանն առանձնացված է տեղական ինքնակառավարման մարմիններից, իսկ նույն կարգի 24-րդ կետով տեղական ինքնակառավարման մարմինների համար սահմանված է բացառություն, հետևաբար անհրաժեշտ է  հստակեցնել՝ նշված կետով նախատեսված բացառությունը Երևանի համայնքին վերաբերելի է, թե ոչ և լրամշակել նախագիծը:
	






Չի ընդունվել:
Նախագծի հավելվածի 24-րդ կետը խմբագրվել է:


	15. ՀՀ արդարադատության նախարարություն
	04.05.2023թ.

	
	N /27.3/22116-2023

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ 

1. «Հայաստանի Հանրապետության կառավարության 2012 թվականի նոյեմբերի 15-ի N 1442-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նոր խմբագրությամբ շարադրվող որոշման նախաբանի «կետի դրույթները» բառերն անհրաժեշտ է փոխարինել «կետի» բառով:
2. Նախագծի 2-րդ կետում «պահանջով» բառն առաջարկում ենք փոխարինել «դիմումի դեպքում» բառերով։






3․ Նախագծի նոր խմբագրությամբ շարադրվող Հավելվածի (այսուհետ՝ Հավելված) 1-ին կետի «սահմանվում» բառն անհրաժեշտ է փոխարինել «կարգավորվում» բառով: 
4. Հավելվածի 2-րդ կետի «տրամադրելն» բառն անհրաժեշտ է փոխարինել «հատկացումն» բառով, իսկ «՝ըստ Հայաստանի Հանրապետության օրենքների, սույն կարգի, Հայաստանի Հանրապետության կառավարության այլ որոշումների և իրավական ակտերի» բառերն առաջարկում ենք փոխարինել «Հայաստանի Հանրապետության օրենքներին, սույն կարգին և այլ իրավական ակտերին համապատասխան» բառերով: 
5. Հավելվածի 4-րդ կետի համաձայն՝ արտակարգ իրավիճակներում, արտակարգ կամ ռազմական դրության ժամանակ էլեկտրոնային հաղորդակցության բոլոր ցանցերը կամ ծառայությունները կամ դրանցից ցանկացածը շահագործելու և կառավարելու պատասխանատվությունը ստանձնում է իրավասու մարմինը:
Այս կապակցությամբ հարկ է նկատի ունենալ, որ «Էլեկտրոնային հաղորդակցության մասին» օրենքի (այսուհետ՝ Օրենք) 4-րդ հոդվածի 1-ին մասի 4-րդ կետի համաձայն՝ իրավասու մարմնի գործառույթներն են՝ արտակարգ իրավիճակ հայտարարվելու, ռազմական դրության կամ ազգային մեկ այլ արտակարգ իրավիճակի պարագայում դրա տևողության ամբողջ ընթացքում պատասխանատվություն ստանձնել էլեկտրոնային հաղորդակցության բոլոր ցանցերի կամ ծառայությունների կամ դրանցից ցանկացածի շահագործման և կառավարման համար…: Նշվածը հաշվի առնելով՝ առաջարկում ենք նախատեսված ձևակերպումը համապատասխանեցնել Օրենքին:
6. Հավելվածի 5-րդ կետի համաձայն՝ արտակարգ իրավիճակներում, արտակարգ կամ ռազմական դրության ժամանակ օպերատորներն, ինչպես նաև էլեկտրոնային հաղորդակցության ցանցեր տնօրինող այլ կազմակերպություններն (անկախ կազմակերպաիրավական ձևից) իրավունք չունեն առանց իրավասու մարմնի հետ համաձայնեցման իրականացնելու էլեկտրոնային հաղորդակցության ցանցերի շահագործման կամ կառավարման հետևյալ գործընթացները, բացառությամբ սույն կարգի 25-րդ կետով նախտեսված դեպքերի.
Սույն դեպքում, պարզ չէ, թե ինչ կարգով պետք է իրականացվի համաձայնեցումը, հետևաբար նշված կարգավորումն ունի հստակեցման կարիք: 
Նույն կետի 1-ին ենթակետի «խնդրահարույց տարածքներում» ձևակերպումն հստակ չէ, ուստի անհրաժեշտ է այն վերանայել, հստակ նշելով, թե որոնք են այդ տարածքները: Բացի այդ անհրաժեշտ է 1-ին ենթակետում, ինչպես նաև հավելվածի ողջ տեքստում «և/կամ» ձևակերպումը համապատասխանեցնել «Նորմատիվ իրավական ակտերի մասին» օրենքի 16-րդ հոդվածի պահանջներին։
7. Հավելվածի 6-րդ կետի 1-ին և 2-րդ ենթակետերում անհրաժեշտ է հստակեցնել թե ինչ ժամկետում և ինչ եղանակով է իրականացվելու օպերատորներին ծանուցելը:





8. Հավելվածի 6-րդ կետի 4-րդ ենթակետի համաձայն՝ արտակարգ իրավիճակներում, արտակարգ կամ ռազմական դրության ժամանակ էլեկտրոնային հաղորդակցության ցանցերը շահագործելու և կառավարելու նպատակով իրավասու մարմնի կողմից իրականացվում են օպերատորների հնարավորությունների գնահատում, առաջադրված խնդիրներն իրականացնելու, ուժերը և միջոցները նպատակաուղղելու նպատակով միմյանց միջև փոխգործակցության ապահովում:
Սույն դեպքում, պարզ չէ, թե ինչպես է իրականացվելու օպերատորների հնարավորությունների գնահատումը, ուստի անհրաժեշտ է լրացուցիչ պարզաբանել, թե ինչ կարգով է իրականացվելու հիշյալ գնահատումը:
9. Հավելվածի 8-րդ կետի «ինչպես նաև հանրային իշխանության այլ մարմիններին» ձևակերպումն անհրաժեշտ է վերանայել և հստակ նշել այդ մարմինները, քանի որ հիշյալ կետով հստակ, ըստ հաջորդականության թվարկվում են մարմինները որոնց արտակարգ իրավիճակներում, արտակարգ կամ ռազմական դրության ժամանակ էլեկտրոնային հաղորդակցության ցանցերը և գծային ենթակառուցվածքները օգտագործելու և լրացուցիչ կապուղիները հատկացնելու համար տրվում է առաջնահերթություն:





10. Հավելվածի 9-րդ կետի համաձայն՝ արտակարգ իրավիճակում, արտակարգ դրության կամ ռազմական դրության ժամանակ, կախված իրադրությունից կամ հայտը բավարարելու հրատապությունից՝ սույն կարգի 8-րդ կետով նշված առաջնահերթությունը կարող է փոփոխվել: Ռազմական դրության կամ պատերազմի ժամանակ պահպանվում է էլեկտրոնային հաղորդակցության ցանցերը և գծային ենթակառուցվածքները օգտագործելու և լրացուցիչ կապուղիները հատկացնելու՝ պաշտպանական շահերից բխող հայտերի առաջնահերթ կատարումը:
Սույն դեպքում, հաշվի առնելով նշված կետի 2-րդ նախադասության կարգավորումը՝ անհրաժեշտ է 9-րդ կետից հանել «կամ ռազմական դրության» բառերը:
Բացի այդ, հարկ ենք համարում անդրադառնալ «Ռազմական դրության իրավական ռեժիմի մասին» օրենքի 5-րդ հոդվածի 1-ին մասին, համաձայն որի՝ ռազմական դրություն հայտարարում է Հայաստանի Հանրապետության կառավարությունը` Հայաստանի Հանրապետության վրա զինված հարձակման, դրա անմիջական վտանգի առկայության կամ պատերազմ հայտարարվելու դեպքերում:
Սույն դրույթից հետևում է, որ պատերազմի ժամանակ արդեն իսկ հայտարարված է լինում ռազմական դրություն, ուստի Հավելվածի 9-րդ կետի «Ռազմական դրության կամ պատերազմի» ձևակերպումն առաջարկում ենք վերանայել:
11. Հավելվածի 12-րդ կետի «տրամադրման» բառն անհրաժեշտ է փոխարինել «հատկացման» բառով՝ հաշվի առնելով «Էլեկտրոնային հաղորդակցության մասին» օրենքի 4-րդ հոդվածի 1-ին մասի 4-րդ կետի կարգավորումները:
12. Հավելվածի 16-րդ կետի համաձայն՝ իրավասու մարմինը սույն կարգի 15-րդ կետով պահանջվող տեղեկությունը օպերատորներից ստանալուց և ամփոփելուց հետո, այդ մասին տեղեկացնում է Պատվիրատու մարմնին՝ նշելով օպերատորին, միանվագ և ամսական վճարման չափերը, հատկացման ժամանակահատվածը և ներկայացուցչի կոնտակտային տվյալները:
Սույն դեպքում պարզ չէ, թե ինչ ժամկետում և ինչ եղանակով է իրականացվելու տեղեկացումը պատվիրատու մարմնին:
13. Հավելվածի 18-րդ կետի համաձայն սահմանվում է օպտիմալ գնային առաջարկի ընտրության համար կիրառվող բանաձևը և տրվում է դրա բաղկացուցիչ մասերի բացատրությունը, սակայն հստակ նշված չեն այդ բաղկացուցիչ մասերը: Նշվածը հաշվի առնելով՝ անհրաժեշտ է Հավելվածի 18-րդ կետը լրամշակել:
14. Հավելվածի 20-րդ կետի համաձայն՝ պատվիրատու մարմնի և oպերատորի միջև համագործակցությունն իրականացվում է երկկողմ պայմանագրային հիմունքներով՝ Հայաստանի Հանրապետության օրենսդրությանը համապատասխան: Պատվիրատուն հնգօրյա ժամկետում Պայմանագրի պատճենը ներկայացնում է իրավասու մարմնին: Սույն դեպքում հստակ չէ հնգօրյա ժամկետի հաշվարկման պահը, ուստի առաջարկում ենք «հնգօրյա ժամկետում» բառերից առաջ լրացնել «պայմանագիրը կնքելուց հետո՝» բառերը:
15. Հավելվածի 24-րդ կետի համաձայն՝ ռազմական դրության ժամանակ Պատվիրատու մարմնի կողմից ներկայացված hայտը բավարարող oպերատորը ստանում է զորահավաքային առաջադրանքներ ունեցող կազմակերպության կարգավիճակ (եթե նախկինում չի ունեցել) և նրա հետ ծագած հարաբերությունները կարգավորվում են օրենսդրությամբ սահմանված կարգով:
Հիմնավորման համաձայն՝ հիմք ընդունելով «Պաշտպանության մասին» ՀՀ օրենքի 3-րդ հոդվածի 14 –րդ մասով սահմանված դրույթը և հաշվի առնելով այն, որ Կառավարության կողմից լրացուցիչ կապուղիների պահանջարկը, ռազմական դրության ժամանակ հանդիսանում է պետական պատվեր, նոր կարգում ավելացվել է դրույթ այն մասին, որ Պատվիրատու մարմնի կողմից ներկայացված լրացուցիչ կապուղիների հայտը բավարարող Օպերատորը ստանում է զորահավաքային առաջադրանք ունեցող կազմակերպության կարգավիճակ (եթե նախկինում չի ունեցել) և նրա հետ ծագած հարաբերությունները կարգավորվում են օրենսդրությամբ սահմանված կարգով:
Վերոգրյալից ելնելով՝ անհրաժեշտ է Հավելվածի 24-րդ կետը և հիմնավորումը համապատասխանեցնել միմյանց:  
16. Հավելվածի Ձև 1-ի վերնագրի «օրինակելի» բառն անհրաժեշտ է հանել՝ հաշվի առնելով Հավելվածի 11-րդ կետի կարգավորումը: Նույն դիտարկումը վերաբերում է նաև Հավելվածի Ձև 2-ին: Միևնույն ժամանակ, Հավելվածի Ձև 2-ի վերնագրում «տրամադրելու» բառն անհրաժեշտ է փոխարինել «հատկացման» բառով՝ հաշվի առնելով Օրենքի 4-րդ հոդվածի 1-ին մասի 4-րդ կետում կիրառվող ձևակերպումները:
	




Չի ընդունվել:
«Կետի դրույթները» բառերը «կետի» բառով փոխարինելու դեպքում խախտվում է նախադասության շարահյուսությունը և ինկորպորացիայի ժամանակ կարող է ստեղծել խնդիրներ:

Չի ընդունվել:
«Էլեկտրոնային հաղորդակցության մասին» ՀՀ օրենքի 5-րդ հոդվածի 1-ին մասի 2-րդ կետի «իե» ենթակետի համաձայն՝ կարգավորողը պարտավոր է իրավասու մարմինների պահանջով աջակցել վերջիններիս՝ 4-րդ հոդվածում թվարկված գործառույթների կատարման հարցում:

Ընդունվել է:


Ընդունվել է:







Ընդունվել է:



















Ընդունվել է:













Ընդունվել է:







Ընդունվել է մասնակի:
Հավելվածի 6-րդ կետի 1-ին և 2-րդ ենթակետերում նշված ծանուցման գործընթացների ժամկետները կարգավորվում են համապատասխան գաղտնի պլաններով: Բացի այդ Հավելվածի 6-րդ կետի 2-րդ ենթակետում նշված ծանուցման եղանակը կարգավորված է գաղտնի իրավական ակտով:


Չի ընդունվել:
Օպերատորների հնարավորությունների գնահատումն իրականացվում է իրավասու մարմնին տիրապետման տակ գտնվող, ինչպես նաև օպերատորների և Հանրային ծառայությունները կարգավորող հանձնաժողովի կողմից տրամադրվող տեղեկատվության համադրման և վերլուծության արդյունքում, ինչը տվյալ ժամանակաշրջանում աշխատանքային կարգով իրականացվող գործընթաց է, որի իրավական մանրամասն կարգավորման անհրաժեշտությունը նպատակահարմար չէ:

Չի ընդունվել:
Արտակարգ իրավիճակներում, արտակարգ կամ ռազմական դրության ժամանակ էլեկտրոնային հաղորդակցության ցանցերը և գծային ենթակառուցվածքները օգտագործելու և լրացուցիչ կապուղիներ հատկացնելու հայտ կարող է ներկայացնել հանրային իշխանության ցանկացած մարմին, մինչդեռ հիշյալ կետի սահմանման նպատակը եղել է այն, որ ցանկացած հայտի բավարարման առաջնահերթությունը դիտարկվի նշված կետով սահմանված հաջորդականությամբ՝ առաջնահերթ բավարարելով կոնկրետ նշված մարմինների պահանջները: Հետևաբար հանրային իշխանության բոլոր մարմինների անվանումները թվարկելու անհրաժեշտությունն առկա չէ:

Ընդունվել է:












Չի ընդունվել:
«Պաշտպանության մասին» ՀՀ օրենքի 5-րդ հոդվածի 3-րդ մասի 4-րդ կետում օգտագործվում է «Ռազմական դրության կամ պատերազմի» ձևակերպումը, ինչպես նաև բովանդակային առումով նշված կարգավորումը հենց վերաբերում է  Հավելվածի 9-րդ կետի 2-րդ նախադասությանը:



Ընդունվել է:



Ընդունվել է:











Չի ընդունվել:
Առանձին բաղկացուցիչ մասերի բացատրությունը տրված է:



Ընդունվել է:









Ընդունվել է:




















Ընդունվել է:








